Preeknotas 13 Maart 2009
Die dwaasheid van die kruis

1 Korintiërs 15 24Daarna kom die einde, wanneer Hy die koningskap aan God die Vader oordra, nadat Hy elke mag, elke gesag en krag vernietig het. 25Hy moet as koning heers totdat die Vader al sy vyande aan Hom onderwerp het. 26Die laaste vyand wat vernietig word, is die dood. 

1 Korintiërs 1 6Die boodskap van Christus is onder julle so goed gevestig 7dat dit julle nie aan ’n enkele genadegawe ontbreek nie... 10Ek doen ’n beroep op julle almal, broers, in die Naam van ons Here Jesus Christus, om eensgesind te wees. Daar moet geen verdeeldheid onder julle wees nie. Julle moet een wees in dieselfde gesindheid en met dieselfde oortuiging. 11Ek sê dit, my broers, omdat van Chloë se mense my vertel het dat daar onenigheid onder julle is. 12Daarmee bedoel ek dat een sê: “Ek is vir Paulus;” een: “Ek is vir Apollos;” een: “Ek is vir Sefas;” en een: “Ek is vir Christus.” ...
18Die boodskap van die kruis van Christus is wel onsin vir dié wat verlore gaan, maar vir ons wat gered word, is dit die krag van God. 19Daar staan tog geskrywe: “Die wysheid van die wyses sal Ek vernietig, en die geleerdheid van die geleerdes sal Ek tot niet maak.”  20Waar is die wysgeer van hierdie wêreld nou? Waar die skrifgeleerde? Waar die slim woordvoerder? Het God nie die wysheid van die wêreld tot onsin gemaak nie? 21Dit was die bedoeling van God in sy wysheid dat die wêreld nie deur geleerdheid tot kennis van God sou kom nie. Daarom het God in sy goedheid besluit om deur die prediking wat vir die wêreld onsin is, dié te red wat glo. 22Die Jode vra wondertekens en die Grieke soek wysheid, 23maar ons verkondig Christus wat gekruisig is. Vir die Jode is dit ’n aanstoot en vir die ander is dit onsin, 24maar vir dié wat deur God geroep is, Jode sowel as Grieke, is Christus die krag van God en die wysheid van God. 25Wat vir die wêreld die onsin van God is, is groter wysheid as die wysheid van mense, en wat vir die wêreld die swakheid van God is, is groter krag as die krag van mense...31Daarom, soos daar geskrywe staan: “Dié wat wil roem, moet in die Here  roem.” 
Deteronomium 21 22“Wanneer iemand tereggestel word vir ’n oortreding wat die doodstraf verdien, en jy hang hom aan ’n paal op, 23mag sy lyk nie die nag daaraan bly hang nie. Jy moet hom dieselfde dag nog begrawe, want wie opgehang word, is deur God vervloek. Jy mag nie die land wat deur die Here jou God aan jou as besitting gegee is, verontreinig nie. 

Galasiërs 3 13Christus het ons losgekoop van die vloek wat die wet meebring, deur in ons plek ’n vervloekte te word. Daar staan naamlik geskrywe: “Vervloek is elkeen wat aan ’n hout opgehang is.”
Inleidend : Twee sketse van Jesus as die Mesias. 1 Kor 15 hierbo teken Jesus as die Mesias wat met mag beklee is terwyl 1 Kor 1 Jesus teken as die gekruisigde Messias. Die een met mag en die ander in weerloosheid. Hoekom begin Pauls die brief aan die Kor met Jesus as die gekruisigde Messias. Dit hou verband met die omstandighede destyds in die gemeente van Korinte. Gemeente wat in geen genadegawe tekort het nie en tog talle probleme. Paulus begin by die begin. Die kruis van Jesus en die betekenis van Hom as die gekruisigde. Die kruis is die weg van dwaasheid. Niemand sou so iets uitgedink het nie. In die oë van die wereld is die kruis ‘n absolute dwaasheid. Maar wat beteken hierdie dwaasheid van die kruis?

1. Die dwaasheid van die kruis is sigbaar in die afstootlikheid daarvan. In eerste twee eeue was kruis nooit simbool van kerk nie. Die vis was die simbool. Die kruis te afstootlik. Vir Jode ‘n skandaal/struikelblok en vir Grieke onsin. Vandag nog is dit so

2.  Die dwaasheid van die kruis beteken erkenning van skuld. Die moontlikheid van die kruis as waarheid beteken dat ons skuldig is en aanspreeklik is vir die bestaan van die kruis. Dit is net te erg en daarom beskou ons die kruis as dwaasheid.
3. Die dwaasheid van die kruis behels die ontvangs van verlossing as gawe. Selfs al kan ek my trots in my sak druk en my skuld erken moet ek aanvaar dat ek niks kan bydra nie. Alles is ‘n gawe wat God bewerk deur die kruis van die gekruisigde Messias.
4. Die krag van die kruis en die wysheid van die kruis gaan oor die liefde en dat God my uit my ongehoorsaamheid bemin (liefhet). God loves me out of my disobedience!
